
■■ RADIO

10.15 RADIONOVELA

Vita capita – episoda 451
MMaarriissaa ffaa sscchhlluussss

Pauper Severin. Marisa na vul betg pli
esser sia amia. U è tut be ina sgnocca
d’emprim d’avrigl?
Reschia: Michel Decurtins

19.00 LA STAILALVA

Novs discs

Udo Jürgens (foto) ha edì in disc cun il
titel «Mitten im Leben»,co che ses album 
tuna, pudais vus tadlar en la Stailalva. 
Plinavant preschentain nus il nov disc
da Wolfgang Petry cun il titel «Einmal
noch». Alura udin nus anc in pèr tocs da
l’album «Aus dem Leben gegriffen» da
Bernhard Brink.
Redacziun: Christa Soliva

20.03 MAGAZIN DA CULTURA (REP.)

Ina minoritad - ils Tatars en la Crim
En connex cun l’entira situaziun davart la
pensinsla Crim, vegn adina puspè discutà
d’ina minoritad – ils muslims Tatars che
vivan en la Crim. Chasper Pult sa fatschen-
ta cun la cultura ed il destin dals Tatars en
questa ediziun «Da num e da pum».

En nossa rubrica litteratura mundiala
preschentain nus in classicher «Il 
Pitschen Prinzi» ch'i dat da nov er per
rumantsch sin disc cumpact.
Redacziun: Esther Berther

21.15 ALBUM DA L’EMNA

Beck – Morning Phase
Per esser clar dal cumenzament; l’album
da Beck è grondius! Bainvegni en in 
auter mund. La musica sin «Morning
Phase» è uschè patgifica ch’ella levgescha
la hectica dal mintgadi. N’è quai betg
precis quai che nus duvrain? Quai è
folk/pop per la damaun marvegl, musica
per il mument cura che la glisch dal di
stgatscha la stgirezza da la notg. I va per
il sentiment ch’ins ha mintgatant cura
che tut para pussibel. 
La carriera da Beck ha entschet il 1993
cun «Loser», ses pli grond hit commer-
zial. Questa chanzun unescha en moda
surprendenta blues, grunge e hip hop.
Insumma, il musicist da Los Angeles ha
adina experimentà cun divers stils da
musica. Uschia era sin «Odelay» (1996),
l’album che vala sco in da sias capo

d’ovras, sin il qual el ha fatg termagls
cun musica electronica en cumbinaziun
cun rock‘n’roll e funk. Beck è pia in um
plain surpraisas che mida fatscha tar 
bunamain mintga portatun. Però tut

quests midaments san era irritar. Tgi è
ussa quest erox da la musica dal pop
postmodern? È’l il chantautur cun
chapè da cowboy u il zambregiader da
sounds electronics vestgì en alv? Nagin
na sa! Vegn ins forsa a savair dapli sin
«Morning Phase»?
Redacziun: Roland Vögtli

22.03 ARTG MUSICAL (REP.)

Artg fa visita a Zuoz (1. part)

Venderdi passà avain nus visità Zuoz. Là
en il caferama da la Chasa Cafè Badilatti
han tschintg furmaziuns da musica en stil
popular chantà e sunà. L'Artg porta pro-
ducziuns musicalas e discurs da quella
sairada moderada da Reto Mayer. Nus
udin il Quintet vocal Sabadjr da l'Engia-
din'Ota, Claudia e Jachen Janett (chant)
ensemen cun Hedi e Hans Eggimann
(citra), Peder e Benedict, ils trubadurs da
Scuol/Tarasp e la Chapella Jünaiver cun
Nina Grass, Jon Steiven Morell, Hans
Niederschwander e Luis Cagienard.
Redacziun: Giusep G. Decurtins

■■ TELEVISIUN
17.40 TELESGUARD SIN SRF 1

L’emissiun d’infurmaziun sin SRF 1
cun suttitels tudestgs sin TXT 777

(rep. sin SRF info tranter las 18.00– 22.00) 

Il Pitschen Prinzi
In classicher da la litteratura mundiala en la seria Top Kids

■■ (rtr) Radiotelevisiun Svizra Ruman-
tscha (RTR) e la Lia Rumantscha (LR)
publitgeschan cun lur nov disc cum-
pact dubel da la seria Top Kids l’istor-
gia dal Pitschen Prinzi che vegn dad in
planet ester sin terra. El mussa a nus
da guardar il mund cun auters egls.
«Ins vesa bain mo cun il cor. L’essenzial
na ves’ins betg cun ils egls», tradescha la
vulp ses misteri. «L’essenzial na ves’ins
betg cun ils egls», ha repetì il Pitschen
Prinzi per tegnair endament.

La paraula dal Pitschen Prinzi è ina
istorgia plain poesia e sabientscha, pu-
blitgada il 1943, ma ch’è anc oz actuala.
Ina capodovra da la litteraturamundiala.
L’istorgia è per uffants e per creschids –
tuts pon tadlar e chattar quai ch’è il mu-
ment impurtant per els. Davos mintga
maletg, mintga chapitel e mintga episo-
da èn anc ulteriurs maletgs. Uschia na po
l’uffant anc betg savair che la rosa stat per
l’amur e la bellezza da las dunnas. Ma il
sentiment da la cumpassiun e da la soli-
daritad umana resta. Ed insatge impur-
tant mussa l’istorgia: pasch datti be sche
mintgin chatta sia pasch – pasch cun sa-
sez e cun ils conumans.

Il Pitschen Prinzi cumpara sin il
20avel disc cumpact da la seria Top Kids
da RTR e da la LR. In’emprova auditiva
dal disc chatt’ins en l’internet sin
www.simsalabim.rtr.ch e sin www.liaru-
mantscha.ch sut «Actual».

Il disc cumpact dubel pon ins cumprar per
29.50 francs tar:
– Radiotelevisiun Svizra Rumantscha,
081 255 75 75 |
www.simsalabim.rtr.ch
– Lia Rumantscha, 081 258 32 22 |
www.liarumantscha.ch
– tut las librarias che vendan products ru-
mantschs

Cover dal Top Kids Il Pitschen Prinzi. MAD

Uestg Vitus Huonder ei vegnius numnaus
visitatur apostolic

■ (anr) La cumissiun papala «Ecclesia
Dei» ha incaricau igl uestg da Cuera,
msgr. Vitus Huonder, cun la visitaziun
apostolica dalla Confraternitad spiritua-
la da s. Pieder. Quella cumissiun s’occu-
pa era da diversas communitads che han
in agen ritus liturgic cun la fuorma ex-
traordinaria. Prefect (president) da quel-
la cumissiun ei cardinal Gerhard Ludwig
Müller.

Ei setracti dad ina visitaziun ordinaria
ed ei mondi buca pervia da problems spe-
cifics,mobein per ina schinumnada «con-

trolla da qualitad», per duvrar in term
profan. Uestg Vitus Huonder ei il visita-
tur principal en collaboraziun cun auters
incaricai ell’Europa ed els Stadis Uni.

UestgVitusHuonder ha engraziau al-
la sedia apostolica per la confidonza de-
mussada tras quella nominaziun. Quella
visitaziun vegni a cuzzar tochen alla fin
da 2014. El vegni a s’arranschar cun la
Confraternitad spirituala da s. Pieder
aschia ch’el sappi ademplir siu pensum
principal egl uestgiu e tras seschar repre-
sentar en singuls secturs.

Il Grischun survegn ina nova
lescha da promoziun dal sport

La regenza grischunahadelibe-
issiva tar la nova lescha davart
moziun dal sport e dal moviment

da promoziun dal sport) dal
n Grischun per mauns dal cus-
ond. Questa lescha duai servir
va basa per promover il sport en
hun. L’impurtanza dal sport e dal
ent en la societad odierna giusti-
a da reglar la promoziun dal
n il stgalim d’ina lescha. La basa
a actualmain sin il stgalim d’ina
iun deriva da l’onn 1974. Ella
a betg pli da satisfar a las preten-
odernas envers la promoziun dal
La nova lescha da promoziun dal
concepida en moda concisa e di-
per pudair tegnair quint er da
futurs. Ils detagls vegnan reglads
inaziun ed en in concept per pro-
il sport che vegn elavurà en moda
partamentala.

Cun la lescha da promoziun dal sport
duai ultra da quai vegnir exequida la le-
gislaziun federala per promover il sport
ch’è entrada en vigur l’october 2012.
L’ordinaziun duai ultra da quai er cun-
tegnair regulaziuns che van pli lunsch
che la spira execuziun da la lescha fede-
rala.

Cun la lescha duain vegnir promovi-
das activitads da sport e da moviment
dals umans en il Grischun. Per quest in-
tent duai il chantun er pudair collavurar
cun las vischnancas e cun terzas parts
(oravant tut uniuns e federaziuns da
sport). La lescha duai permetter al chan-
tun oravant tut da realisar agens pro-
grams e projects en la promoziun dal
sport e da sustegnair tals da terzas persu-
nas cun cussegliaziun e cun coordina-
ziun, ma er cun contribuziuns finanzia-
las. En quest connex duain tut las fasset-
tas dal sport (moviment, sport da massa,

sport da prestaziun) vegnir resguardadas
adequatamain e cun ils medems dretgs.
Ina paisa speziala duai vegnir messa sin la
promoziun dal sport d’uffants e da giu-
venils sco er sin l’effect integrativ dal
sport. Entant ch’il sport da scola obliga-
toric resta reglà en la legislaziun da scola
duai il sport da scola voluntar er pudair
vegnir promovì en il rom da questa le-
scha.

La promoziun dal sport vegn finan-
ziada sco fin ussa d’ina vart tras meds fi-
nanzials ordinaris e da l’autra vart tras la
finanziaziun speziala per il sport.

En il rom da la procedura da consulta-
ziun èn vegnidas inoltradas 38 posiziuns.
Bleras da las propostas da meglieraziun
han pudì vegnir integradas en il sboz da la
lescha. Il cussegl grond vegn a tractar
questa fatschenta en la sessiun da zercla-
dur 2014. La revisiun da la lescha duai en-
trar en vigur il 1. da schaner 2015.

Participaziun dal Grischun
al concordat da scola auta

■ (cc) La confederaziun ed ils chantuns
duain coordinar cuminaivlamain la po-
liticadascolaauta.Per farquaiduain ils
chantuns sa participar a la cunvegna in-
terchantunala davart il sectur da las
scolas autas svizras. La regenza sutta-
metta al cussegl grond la missiva ed il
sboz per ina participaziun dal chantun
Grischun a questa cunvegna interchan-
tunala. L’onn 2006 ha il pievel svizzer ap-
provà in nov artitgel davart las scolas autas
per la constituziun federala (art. 63a Cst.)
ensemen cun auters artitgels da furmaziun.
Cun quel han las votantas ed ils votants in-
cumbensà la confederaziun ed ils chantuns

tranter auter da procurar cuminaivlamain
per la coordinaziun e per la garanzia da la
qualitad dals fatgs da las scolas autas da la
Svizra. Per pudair far quai ston tuttas duas
varts stgaffir novas basas legalas. La confe-
deraziun ha gia relaschà ina lescha corre-
spundenta. Per ils chantuns datti en quest
connex ina cunvegna interchantunala da-
vart il sectur da las scolas autas svizras (con-
cordat da scola auta). Sa basond sin quella
pon la confederaziun ed ils chantuns far
ina «cunvegna da collavuraziun» per diri-
ger cuminaivlamain la politica svizra da
scola auta en l’avegnir en l’interess da tut
ils chantuns e da la confederaziun. Il con-

cordat da scola auta serva en quest connex
sco basa per installar organs cuminaivels da
la confederaziun e dals chantuns e per sur-
dar a quels las cumpetenzas en il sectur da
la politica da scola auta. Las scolas autas
mantegnan da princip lur autonomia.

Il concordat da scola auta è in instru-
ment impurtant per unifitgar la politica
svizra da scola auta e per la rinforzar en la
concurrenza internaziunala. Ultra da quai
dat el al chantun la pussaivladad da pren-
der influenza sin la politica federala da sco-
la auta. Il cussegl grond vegn a tractar que-
sta fatschenta en la sessiun da zercladur
2014.

